7 ta’ Dicembru
SAN AMBROG, ISQOF U DUTTUR TAL-KNISJA
Salmodija tal-gimgha li jmiss ...

IS-SEJHA GHAT-TIFHIR ‘L ALLA

V/. Mulej, iftahli xufftejja.
R/. U fommi jxandar it-tithir tieghek.

Salm 94 (95)
Ant. II-Mulej hu |-ghajn ta’ 1-gherf: ejjew nadurawh.

Ejjew, ha nfahhru bl-hena I-Mulej,

ha nghajjtu bil-ferh lill-blata tas-salvazzjoni taghna!
Nersqu quddiemu b'ghana ta' radd il-hajr,

nghannulu b'ghajat ta' ferh.

Ant. I1I-Mulej hu I-ghajn ta’ 1-gherf: ¢jjew nadurawh.

Ghax Alla kbir hu I-Mulej,

sultan kbir fuq I-allat kollha.
F'idejh huma qighan l-art,

tieghu huma qcacet I-gholjiet.
Tieghu I-bahar, ghax hu ghamlu;

tieghu l-art, ghax b'idejh saret.

Ant. II-Mulej hu I-ghajn ta’ 1-gherf: ejjew nadurawh.

Ejjew inqimuh u ninxtehtu quddiemu,

gharkubbtejna quddiem il-Mulej li halagna!
Ghaliex hu Alla taghna,

u ahna I-poplu tal-mergha tieghu u n-naghag tieghu.

Ant. II-Mulej hu I-ghajn ta’ 1-gherf: ejjew nadurawh.
"La twebbsux galbkom bhal f'Meriba,



bhal dakinhar fMassa, fid-dezert,
meta garrbuni u ttantawni missirijietkom,
ghalkemm raw dak li jien ghamilt.

Ant. 1I-Mulej hu I-ghajn ta’ 1-gherf: ¢jjew nadurawh.

Ghal erbghin sena domt nistmellu dan in-nisel;
u jien ghedt: 'Qalbu mhassra dan il-poplu,
u triqati ma jaghrfux.'

Ghalhekk hlift fl-ghadab tieghi:
Ma jidhlux fil-mistrieh tieghi!"

Ant. I1I-Mulej hu I-ghajn ta’ 1-gherf: ¢jjew nadurawh.

Glorja lill-Missier, u lill-1ben, u lill-Ispirtu s-Santu.
Kif kien mill-bidu, issa u dejjem,
U jibga’ ghal dejjem ta’ dejjem. Ammen.

Ant. 1I-Mulej hu I-ghajn ta’ 1-gherf: ¢jjew nadurawh.



UFFICCJU TAL-QARI

V/. O Alla, ejja ehlisni.
R/. Mulej, fittex ghinni.

Glorja lill-Missier, u lill-1ben, u lill-Ispirtu s-Santu.
Kif kien mill-bidu, issa u dejjem,
u jibga’ ghal dejjem ta’ dejjem. Ammen. Hallelujah.

INNU

Kristu, I-ewlieni u I-kbir fost ir-rghajja,

quddiemek jigi 1-poplu tal-wirt tieghek,

ha jrodd fohrija xierqa lil raghaj tajjeb
fil-festa tieghu.

L-Ispirtu tieghek nizel fih bil-kotra

tad-doni, w sawwab fuqu d-dilka shiha

biex jaghmlu suldat qawwi, w gieghdu jirgha
lill-merhla mgaddsa.

Tassew mexxej u mudell kbir tal-merhla!
Kien dawl ghall-ghomja, farag ghall-imsejkna,
missier hanin li ghal uliedu kollha

sar kollox f’kollox.

Kristu, li jaghti 1-hlas misthoqq fis-sema

lill-hbieb 1i jaqduk tajjeb, zomm ‘il qalbna

fit-triq ta’ dan l-imghallem, sakemm fl-ahhar
nissiechbu mieghu.

Tithir u glorja lill-Missier ghal dejjem,

u lilek, Sultan twajjeb, Feddej taghna;

ikun imsebbah kullimkien bla heda
I-Ispirtu s-Santu. Ammen.

Salmodija tal-gimgha li jmiss ...



LEZZJONI 1l
Qari mill-Ittri ta’ 1-isqof San Ambrog
ll-ilewwa ta’ kliemek tholl il-poplu

Int hadt fugek id-dmir ta’ gassis, inxthett bilgieghda fil-poppa tal-Knisja, u
qieghed triegi d-dghajsa fuq il-mewg. Zomm sewwa t-tmun tal-fidi, biex il-halel
kbar ta’ din id-dinja ma jkollhomx hila jhawwduk. Tassew li 1-bahar kbir u miftuh,
izda xejn la tibza’, ghax hu fuq [-ibhra waqqaftha, u fug ix-xmajjar fis-sod
geghidha.

Ghalhekk, fost it-taqlib ta’ din id-dinja, il-Knisja tal-Mulej mhux bix-xejn
tibga’ fis-sod: hija mibnija fuq il-blata ta’ 1-appostli u fug dawn is-sisien gawwija
tieqaf kontra I-halel tal-bahar imqalleb. Il-mewg jitla’ ghaliha, imma hi xejn ma
tithezhez; u ghalkemm sikwit 1-elementi ta’ din id-dinja jahbtu fugha bi hsejjes
kbar, hija ghandha port tassew zgur ta’ salvazzjoni biex fih tilga’ lill-imhabbtin.
Izda barra milli hi dghajsa miexja f'wic¢¢ il-bahar, hi wkoll tigri fix-xmajjar;
m’iniex nghid izjed ghal dawk ix-xmajjar li fughom hemm miktub: Jghollu x-
xmajjar lehinhom. Ghax hemm xmajjar ohra, hierga minn min imur ghand Kristu u
jixrob u jir¢ievi l-Ispirtu s-Santu. Dawn mela huma x-xmajjar li jghollu lehinhom
meta jfuru bil-grazzja spiritwali.

Hemm xmara li tigri mimlija u hafifa fil-qaddisin tieghu, xmara li s-swieqi
taghha jferrfiu r-ruh ta’ min hu fl-heda u s-sliem. Kull min jichu mill-milja ta’ din
ix-xmara jgholli lehnu, kif ghamel Gwanni l-evangelista, kif ghamlu Pietru u
Pawlu; u huwa jibda jxandar il-bxara t-tajba ta’ Sidna Gesu, bhalma 1-Appostli
ghollew lehen gawwi u xandru l-evangelju lid-dinja kollha minn tarf ghall-ichor.

Imtela minn Kristu, halli int ukoll issemma’ lehnek. Hu mill-ilma ta’ Kristu,
dak I-ilma li jfahhar lill-Mulej. Imla I-ilma minn kull fejn jinzel minn gos-shab tal-
profeti.

Min jigbor 1-ilma tal-muntanji, min itella’ jew jiehu I-ilma ta’ I-ghejun, huwa
wkoll isir gisu shab li jnizzel ix-xita. Mela fawwar hdan ruhek bl-ilma, biex l-art
tieghek ikollha t-tira u tissaqga mill-ghejun it-tajba.

Jekk xi hadd jaqra hafna u jithem, dan jimtela; u, wara li jimtela hu, isaqqi
lil haddiehor ukoll; ghalhekk tghid 1-Iskrittura: Jekk is-shab jimtela, inizzel ix-xita
fuq l-art.

Ha jkunu d-diskorsi tieghek ilma gieri, ha jkunu safja u ¢ari, biex bit-tahbit
tajjeb tieghek ixxerred il-hlewwa f’widnejn il-bnedmin, u l-grazzja ta’ kliemek
tholl il-poplu biex minn rajh jimxi fejn tmexxih int.

Kun ta’ dehen kbir fid-diskorsi tieghek. Ghalhekk Salamun jghid li xufftejn
I-gharef huma l-armi tad-dehen; u ximkien iehor iwissik ukoll biex xufftejk ikunu

marbuta ma’ |-ghaqal, jigifieri, il-hwejjeg 1i tfisser bi kliemek ghandhom ikunu
mimlija bid-dawl biex dehnek ikun jiddi, u fit-tahdit u d-diskorsi li tghid ma
jkollokx bzonn min jaghmilha ta’ avukat difensur tieghek; ghax kliemek ikun jaf
jiddefendi ruhu bil-mezzi tieghu stess, u ebda kelma minn tieghek ma tohrog fil-
fieragh jew bla sens.

RESPONSORJU 2 Tim 4:2; ara Sir 48:4

R/. Xandar il-kelma, sus wara I-fidili f'hin f"'waqtu jew le, ¢anfar, widdeb, wissi, *
Bis-sabar kollu u bit-taghlim.
V/. Min hu bhalek ghandu biex jiftahar, int li widdibt slaten ghall-indiema. * Bis-
sabar kollu u bit-taghlim.

Talba

O Alla, int ghamilt lil San Ambrog mghallem tal-fidi kattolika u ezempju ta’
gqawwa appostolika; ibghat fil-Knisja tieghek bnedmin skond qalbek biex
imexxuha bil-gawwa u bl-gherf. B’Ibnek Gesu Kristu Sidna, li mieghek jghix u
jsaltan flimkien ma’ 1-Ispirtu s-Santu, Alla, ghal dejjem ta’ dejjem. Ammen.

Inbierku I-Mulej.
R/. Inroddu hajr lil Alla.



IT-TIFHIR TA’ SBIH IL-JUM

V/. O Alla, ejja ehlisni.
R/. Mulej, fittex ghinni.
Glorja. Kif kien mill-bidu. Hallelujah.

INNU

B’ ferh u talb gaddis infakkru
isqof tajjeb qawwi w gharef,

li fi zmienu sehhlu jeghleb
mewg li hedded sliem il-Knisja.

Xejn ma werwru t-tron tad-dinja,
wagqaf kontra imperatrici;

anqgas beza’ t-tempju jaghlaq
fwice i¢-Cesri sa jindemm.

Kien imghallem kbir u ghaqli
fit-tifsir tal-Kotba Mqaddsa;

u bi kliem mahdum bis-sengha
xerred gherf qaddis u safi.

B’ruh imnebbha b’dawl il-fidi
niseg innijiet tas-sema;

u, fi mhabbtu lejn il-martri,
giem il-fdal imbierek taghhom.

Nitolbuk, gaddis, biex tkec¢¢i
bghid mill-merhla 1-lupu ahrax;
ieqaf maghna bit-talb tieghek

u wennisna lkoll b’dawl gherfek.

B’wiccna fl-art insebbhu ‘1 Alla,
wagqt li fina nheggu t-tama

li, meghjuna minnek, nigu

nadurawh fil-ferh ta’ dejjem. Ammen.

Salmodija tal-gimgha li jmiss ...



LEZZJONI QASIRA  Gherf 7:13-14

Tghallimt I-gherf bla ebda fehma hazina, u t-taghlim li hadt ma ghandix
soghba nghaddih lill-ohrajn ; ma rridx nahbi 1-ghana tieghu. Hu tezor bla qiegh
ghall-bnedmin, u dawk kollha li jiksbu lilu jiksbu wkoll il-hbiberija ta’ Alla,
ghax minhabba d-doni tat-taghlim isiru joghgbuh.

RESPONSORJU QASIR

R/. L-gherf tal-qaddisin * ixandruh il-popli. L-gherf.
V/. U I-Knisja ttenni t-tithir taghhom. * Ixandruh il-popli. Glorja. L-Gherf.

Ant. tal-kantiku ta’ Zakkarija:

IlI-bnedmin bil-ghaqgal ikollhom fughom dija bhal dik tas-sema, u dawk li jkunu
wasslu ‘I hafna fis-sewwa jkunu jiddu bhal kwiekeb ghal dejjem ta’ dejjem.
Imbierek il-Mulej, Alla ta’ Izrael, *

ghaliex gie jzur u jifdi I-poplu tieghu,
u waqqaf ghalina qawwa ta’ salvazzjoni *
f’dar David, qaddej tieghu,
bhalma kien wieghed fl-imghoddi *
b’fomm il-profeti qaddisin tieghu,

biex isalvana mill-ghedewwa taghna *

u minn idejn dawk kollha li joboghduna.
B’hekk juri hniena ma’ missirijietna, *

u jiftakar fil-patt gaddis tieghu,
fil-halfa 1i halef lil Abraham missierna, *

li jaghtina

1i, mehlusin minn idejn I-ghedewwa taghna, *

naqduh bla biza’
tul hajjitna kollha, *
bil-gustizzja u 1-qdusija quddiemu.

U inti, tfajjel, tissejjah profeta ta’ 1-Gholi; *

ghax tmur qabel il-Mulej biex thejjilu triqatu,
biex tgharraf lill-poplu tieghu bis-salvazzjoni, *

bil-mahfra ta’ dnubiethom,
hierga mill-qalb hanina ta’ Alla taghna, *

li jibaghtilna mill-gholi z-zjara tax-Xemx tielgha,
ha jdawwal lil dawk li jinsabu

fid-dlamijiet u d-dell tal-mewt, *



ha jmexxi l-passi taghna fit-triq tas-sliem.
Glorja lill-Missier, u lill-1ben, *

u lill-Ispirtu s-Santu,
Kif kien mill-bidu, issa u dejjem, *

u jibga’ ghal dejjem ta’ dejjem. Ammen.

Ant. tal-kantiku ta’ Zakkarija:
[lI-bnedmin bil-ghaqgal ikollhom fughom dija bhal dik tas-sema, u dawk li jkunu
wasslu ‘1 hafna fis-sewwa jkunu jiddu bhal kwiekeb ghal dejjem ta’ dejjem.

PRECI

Kristu hu r-raghaj it-tajjeb li ta hajtu ghan-naghag tieghu. Inroddulek hajr, u fic-
¢okon taghna nitolbuh u nghidulu:

Irgha [-poplu tieghek, Mulej.
Kristu, int ghogbok tqieghed fil-Knisja tieghek rghajja qaddisin bhal ezempju tat-
tjieba u I-imhabba tieghek:
- ibga’ uri I-hniena tieghek maghna b’rghajja bhalhom.
Int ghadek taqdi l-uffic¢ju ta’ raghaj spiritwali permezz ta’ dawk li tqieghed
f’ismek fuq il-merhla tieghek:
- zommna dejjem fit-triq it-tajba taht il-harsien tal-mexxejja taghna.
Bil-gaddisin tieghek, li f’idejhom tafda 1-popli, turina lilek innifsek bhala t-tabib
tar-ruh u tal-gisem:
- kompli fina bla heda I-ministeru tal-hajja u 1-qdusija.
Int tipprovdi bnedmin gaddisa biex jirghu 1-merhla tieghek bl-ghaqal u bl-imhabba;
- xerred id-doni tieghek fuq ir-rghajja spiritwali taghna f"dawn il-gzZejjer biex
jagharfu jqgaddsuna.

Missierna

Talba

O Alla, int ghamilt lil San Ambrog mghallem tal-fidi kattolika u ezempju ta’
qawwa appostolika; ibghat fil-Knisja tieghek bnedmin skond qalbek biex
imexxuha bil-gawwa u bl-gherf. B’Tbnek Gesu Kristu Sidna, li mieghek jghix u
jsaltan flimkien ma’ l-Ispirtu s-Santu, Alla, ghal dejjem ta’ dejjem. Ammen.

Gheluq
[I-Mulej iberikna, iharisna minn kull deni, u jwassalna ghall-hajja ta’ dejjem.
Ammen.



